
“Тарих дәшә безгә сәнгать аша” дип аталган электив курс программасы гуманитар профильле класслар өчен эшләнелде. Бу программаның нигезен өч предмет арасындагы бәйләнеш – тарих, әдәбият һәм рәсем сәнгате арасындагы бәйләнеш – тәшкил итә. Әдәбият дәресләрендә, бигрәк тә тарихи темаларны укытканда, рәсем сәнгате әсәрләреннән файдалану әдәби әсәрне яхшырак аңларга, вакыйгалар һәм образларны тирәнрәк ачарга ярдәм итә.
Рус мәктәпләрендә укучы татар балалары өчен төзелгән әдәбият дәреслекләрендә күренекле татар рәссамнарының берничәсе генә бирелгән. Укучылар дәрестә аларның тормышы һәм иҗаты белән таныша, картиналарыннан репродукцияләр карый ала. Милли әдәбиятны, татар рәсем сәнгатен бертигез дәрәҗәдә белергә теләгән укучылар өчен бу гына бик аз. Электив курс программасы шушы җитмәүчелекне беркадәр тулыландыру өчен эшләнде.
Электив курсның эчтәлеге интеграль характерда. Шуңа күрә әлеге курсны тарихчы да, рәсем яки татар әдәбияты укытучысы да укыта ала.

Электив курсның максаты – укучыларда татар рәсем сәнгате турында мәгълүматларын киңәйтү, тулыландыру, өстәмә материал бирү һәм әдәби әсәрләргә нигезләнеп, халкыбыз тарихына карата кызыксыну уяту, милли мирасыбыз белән горурлану хисләре, эстетик зәвык тәрбияләү.

Электив курсның бурычлары:

1. Татар рәсем сәнгате турында күзаллау формалаштыру.

2. Сәнгать әсәрләре аша тарихи дөреслек турында күзаллау булдыру, әдәби әсәр һәм сәнгать әсәре ярдәмендә сүзлек байлыгын, логик фикерләү сәләтен үстерү;
3. Предметара бәйләнешкә нигезләнеп, үз тарихын, әдәбиятын һәм сәнгатен белүче, алар белән хаклы рәвештә горурланучы, зәвыклы шәхес тәрбияләү.

Гомуми таләпләр. Укучылар һәр рәссамның татар рәсем сәнгате үсешенә керткән өлешен билгели алырга; матбугат битләрендә рәссамнар иҗатына кагылышы булган материаллар белән танышып барырга һәм аларны иҗади эшләр башкарганда дөрес файдалана белергә тиеш.
Бу программа укучылар тарафыннан үзләштерелгән түбәндәге белем һәм күнекмәләргә таяна:
· милли рәсем сәнгате барлыкка килү, аның юлындагы кыенлыклар;

· халкыбызның борынгы тарихы;

· борынгы китаплар, язма истәлекләрдә бизәкләр.
Укучыларда яңа белем һәм күнекмәләр формалаштыру:
- татар халкының борынгы тарихы, күренекле шәхесләре турында белемнәрен арттыру;

· татар рәсем сәнгате, шул исәптән беренче хатын-кыз рәссамнар турында тирәнрәк белем бирү;

· татар рәссамнарының иҗаты, аларның үзенчәлекләренә күзәтү ясау.

Укучыларның белем-күнекмәләрен бәяләү критерийлары (эш төрләре):

1. Реферат язу. Темалар: “Әй, туган тел”, “Татарның Сабан туе”, “Борынгы казанлылар”.
2. Дәрес-презентация “Рәссам Фәридә Хәсянова”, Ф.Халиковның “Мәңгелек Казан” картиналар сериясе”, “Татар мәгърифәтчеләре һәм язучылары”, “Якташ рәссамнар иҗаты”.

Төп таләпләр: халкыбыз тарихы, аның милли әдәбиятта һәм татар рәсем сәнгатендә бирелеше буенча белемнәрне гомумиләштереп кабатлау һәм укучыларда тарих, милли әдәбият һәм сәнгатькә карата кызыксынуны күзәтү.
Электив курсның программасы:
	№
	Тема
	Сәгатьләр

саны
	Уку төрләре

	1
	Кереш дәрес. “Тарих дәшә безгә сәнгать аша” электив курсының максаты һәм бурычлары.
	1
	Кереш лекция

	2
	Рәссам Фәридә Хәсьянова иҗаты. Әкият – милләтнең рухи дөньясына капка.
	1
	Әңгәмә-күзәтү

	3
	Милләт җанлы рәссам Искәндәр Рәфыйков тормышы һәм иҗаты.
	1
	Мәгълүмати күзәтү

	4
	И. Рәфыйковның “Әй, туган тел” картинасы.
	1
	

	5
	Рәссамнар берлеге җитәкчесе Абрек Абзгильдин иҗаты. 
	1
	Күзәтү-тасвирлама

	6
	Тарихчы-рәссам Фиринат Халиков иҗаты.


	1
	Мәгълүмати тарихи сәхифә

	7
	“Мәңгелек Казан” картиналар сериясеннән “Сөембикәнең Казан белән саубуллашуы”.
	1
	

	8
	Тарих җырчысы Канәфи Нәфыйков. “Борынгы казанлылар” сериясе.
	1
	Мәгълүмати тарихи әңгәмә

	9
	Тарихка җан өрүче Рушан Шәмсетдинов иҗаты.
	1
	Телдән журнал 

	10
	Татарлардан беренче хатын-кыз рәссам.
	1
	Телдән журнал

	11
	График-рәссам Эрот Зарипов иҗаты. “Татар мәгърифәтчеләре һәм язучылары” сериясе.
	1
	Мәглүмати әңгәмә

	12
	Пейзаж остасы Надир Әлмиев иҗаты.


	1
	Күзәтү-тасвирлама

	13
	20 нче гасыр феномены – рәссам Константин Фешин иҗаты.
	1
	Мәгълүмати тарихи күзәтү

	14
	Күренекле рәссам Илдар Зарипов иҗаты.
	1
	Телдән журнал

	15
	Якташ рәссамнар иҗаты.
	1
	Телдән журнал

	16
	Җәлил бистәсенең сәнгать мәктәбендә кунакта.
	1
	Экскурсия

	17
	Иҗади-эзләнү эшләрен яклау. Курсны йомгаклау.
	1
	Конференция


“Тарих дәшә безгә сәнгать аша” электив курс программасының эчтәлеге
Кереш. “Тарих дәшә безгә сәнгать аша” электив курсының максаты һәм бурычлары. Сәнгать әсәрләренең тормышны танып-белүдә, үткән тарихыбызны өйрәнүдә тоткан урыны. Рәссам хезмәте, Җәлил сәнгать мәктәбе, Казандагы Сәнгать музее, Күргәзмәләр залы турында әңгәмә.
2 нче дәрес. Рәссам Фәридә Хәсьянованың тормыш юлы һәм иҗаты белән таныштыру. Аның башкалардан аерылып торган якларын күрә белергә өйрәтү. Рус мәктәпләрендә укучы татар балалары өчен эшләнгән дәреслекләрне, балалар өчен чыгарылган китапларны, шул исәптән “Татар халык әкиятләре” китабын бизәве турында сөйләшү. Әкиятләребез аша халкыбызның рухи дөньясына керү юлларын күрсәтү, халкыбызның гореф-гадәтләре, тапкырлыгы, уңганлыгы турында фикер алышу. Рәссамга “Татар халык әкиятләре” китабын бизәүдә таяныч булган борынгы кул эшләре үрнәкләре белән танышу (5 класста “Әкиятләр” темасыннан соң узды-рырга мөмкин).
3 нче дәрес. Милләт җанлы рәссам Искәндәр Рәфыйков тормышы һәм иҗаты белән танышу. “Әй, туган тел” дигән картинасы буенча фикер алышу һәм сочинениегә әзерләнү: репродукцияләр карау, материал туплау. Туган тел турында күренекле кешеләрнең фикерләрен, мәкаль һәм әйтемнәрне язып алу. Матбугат материаллары уку.
4 нче дәрес. “Әй, туган тел” картинасы буенча сочинение язу.
5 нче дәрес. Татарстан Рәссамнар берлеге турында кыскача белешмә бирү. Аның җитәкчесе, күренекле рәссам Абрек Абзгильдинның тормышы һәм иҗаты белән танышу. Рәссамның “Сабантуй” дигән картиналар сериясеннән репродукцияләрен карау, аның үзенә генә хас үзенчәлекләре турында фикер алышу. Милли бәйрәмебез Сабантуй, аның матурлыгы, миллилеге турында әңгәмә (Сабантуй темасына сөйләшкәндә кулланырга мөмкин).
6 нчы дәрес. Тарихчы-рәссам Фиринат Халиковның тормыш юлы һәм иҗаты белән танышу. “Мәңгелек Казан” картиналар сериясеннән репродукцияләр, “Сөембикә” журналының ханбикәгә багышланган саннарын бергәләп карау, андагы материалларны уку. Халкыбыз тарихының фаҗигале еллары, ханбикә Сөембикә турында фикер алышу. Сочинениегә әзерлек (8 нче класста, “Сөембикә бәете”ннән соң).
7 нче дәрес. “Сөембикәнең Казан белән хушлашуы” дигән картина буенча сочинение язу.
8 нче дәрес. Рәссам Канәфи Нәфыйковның тормышы һәм иҗаты белән танышу. “Борынгы казанлылар” сериясе белән танышу. Кол Шәриф, Г.Кандалый портретларының репродукцияләрен карау, әлеге шәхесләр турында фикер алышу, матбугат материаллары белән танышу (10 класс, “Казан ханлыгы” темасыннан соң).
9 нчы дәрес. Күренекле рәссам Рушан Шәмсетдиновның тормышы һәм иҗаты белән танышу. Әсәрләре, аның турында язылган матбугат материаллары белән танышу. “Кыйссаи Йосыф” китабына ясалган иллюстрацияләрне карау, әсәр эчтәлеге буенча сорау-план төзү, эчтәлек сөйләү, әсәр һәм рәсемнәр буенча фикер алышу (10 класс, Кол Галинең “Кыйссаи Йосыф” әсәреннән соң).
10 нчы дәрес. Беренче татар хатын-кыз – рәссам Хәдичә Акчуринаның тормышы һәм иҗаты турында белешмә бирү. Шәригать кануннары рәсем ясауны тыйган заман турында сөйләшү. Шул заман турында сөйләүче әсәрләр турында белешмә бирү.
11 нче дәрес. График-рәссам Эрот Зариповның тормышы һәм иҗаты турында әңгәмә. Аның “Татар мәгърифәтчеләре һәм язучылары” дигән картиналар сериясе белән танышу. Әлеге күренекле шәхесләр, аларның иҗаты турында фикер алышу. Мәсәлән, Р. Миңнуллин иҗаты буенча сөйләшү, аның шигырьләрен яттан сөйләү (Сериядә булган берәр әдип иҗатын өйрәнгәннән соң, м-н, Р.Миңнуллин).
12 нче дәрес. Пейзаж остасы Надир Әлмиев турында әңгәмә. Иҗатының үзенчәлекләре турында фикер алышу. Аның картиналарына туры килерлек шигъри әсәрләр табып уку (Ел фасыллары, табигать күренешләре турындагы темадан соң).
13 нче дәрес. Казанда туып-үскән һәм дөньякүләм танылу алган күренекле рус рәссамы Константин Фешин иҗаты белән танышу. Рус телендә иҗат итүче Оренбург татары, күренекле язучы Рауль Мирхәйдәров турында кыскача белешмә. Р. Мирхәйдәровның “Һәрнәрсәгә – акчалата” дигән китабыннан Фешин турында өстәмә мәгълүмат табу, фикер алышу. Картиналарының репродукцияләрен карау, сурәтләү алымнары буенча фикер алышу.
14 нче дәрес. Татарстанның һәм Россиянең халык рәссамы, Г.Тукай исемендәге Дәүләт бүләге иясе Илдар Зарипов иҗаты белән танышу. Картиналары буенча фикер алышу. (1968 год, Московский гос. Худож институт им. В.И.Сурикова. Ещё 2 года занимался в мастерской живописи Академии художеств СССР в Москве. “Баня” 1968 г., ЦДома” 1970, “Зульфия – казанская красавица” – 1 вариант – 1972, 2 – 1975 г. Была 1 картиной соврем. татарской живописи, приобретённая для Русского музея.
15 нче дәрес. Сарман җирендә туып-үскән рәссамнар иҗаты белән танышу. Карикатура остасы Ринат Абзаловның тормышы һәм иҗаты турында әңгәмә, ул эшләгән “Чаян” журналы; рәссам Илдус Мортазин иҗаты белән танышу, фикер алышу, матбугат материалларына нигезләнеп, әңгәмә уздыру.
16 нчы дәрес. Җәлил сәнгать мәктәбенә экскурсия.

17 нче дәрес. Укучыларның үзләре сайлап алган темалар буенча иҗади-эзләнү эшләрен яклавы. Еллык йомгак ясау.
Кулланылган әдәбият исемлеге:

1. М. Ильина “Күңел җылым – балаларга” , “Мәгърифәт”, №2-2003, 84 нче бит.

2. М. Галиуллина “Әкият – милләтнең рухи дөньясына капка”, “Мәдәни җомга”, 15.02.2008.

3. С. Әхмәтҗанова “Милләт җанлы рәссам”, “Мәгърифәт”, №11-2002;

4. М. Галиуллина “Йөрәгендә - милләт гаме”, “Мәдәни җомга”, 2004;

5. Ә. Сафиуллин “Иҗатында – татар рухы”, “Мәдәни җомга”, 15.10.2004;

6. М. Галиуллина “Галәм киңлекләрен иңләүче”, “Мәдәни җомга”, 9.03.07;

7. М. Галиуллина “Тарихчы-рәссамның иҗат багы”, “Мәдәни җомга”, 13.06.2008;

8. А. Югов “Бәхетле язмышлы рәссам”, “Сарман”,;

